
Çәrşәnbә axşamı, 16 iyul 2024

Mәsәlә 1. Bütün elә α hәqiqi әdәdlәrini tapın ki, hәr bir n müsbәt tam әdәdi üçün

⌊α⌋+ ⌊2α⌋+ · · ·+ ⌊nα⌋

tam әdәdi n әdәdinin müәyyәn bir qatına bәrabәr olsun, yәni n-ә tam bölünsün. (Qeyd: ⌊z⌋ ifadәsi, z
әdәdindәn kiçik vә ya ona bәrabәr olan әn böyük tam әdәdi gostәrir. Mәsәlәn, ⌊−π⌋ = −4 vә ⌊2⌋ =
⌊2.9⌋ = 2.)

Mәsәlә 2. Bütün elә (a, b) müsbәt tam әdәd cütlüklәrini tapın ki, (a, b) cütlüyü üçün elә g vә N müsbәt
tam әdәdlәri mövcud olsun ki,

ӘBOB(an + b, bn + a) = g

bәrabәrliyi bütün n ≥ N tam әdәdlәri üçün doğru olsun. (Qeyd: ӘBOB(x, y) ifadәsi, x vә y tam әdәdlәrinin
әn böyük ortaq bölәnini göstәrir.)

Mәsәlә 3. Müsbәt tam әdәdlәrdәn tәşkil olunmuş a1, a2, a3, . . . sonsuz ardıcıllığı vә N müsbәt tam әdәdi
verilmişdir. Bu ardıcıllıqda hәr birn > N üçün, an hәddi, a1, a2, . . . , an−1 hәdlәrindәn an−1 hәddinә bәrabәr
olanların sayına bәrabәrdir.

İsbat edin ki, a1, a3, a5, . . . vә a2, a4, a6, . . . ardıcıllıqlarından әn azı bir dәnәsi bir yerdәn sonra dövri ola-
caqdır.

(Әgәr b1, b2, b3, . . . sonsuz ardıcıllığında bütün m ⩾ M әdәdlәri üçün bm+p = bm olacaq şәkildә p vә M
müsbәt tam әdәdlәri mövcud olarsa, o zaman bu ardıcıllıq bir yerdәn sonra dövri adlanır.)

Mәsәlә 4. ABC üçbucağında AB < AC < BC olsun. ABC üçbucağının daxilinә çәkilmiş çevrәnin
mәrkәzi vә daxilinә çәkilmiş çevrә uyğun olaraq I vә ω olsun.BC xәtti üzәrindәC-dәn fәrqli elәX nöqtәsi
götürülmüşdür ki, X nöqtәsindәn AC düz xәttinә çәkilmiş paralel xәtt ω çevrәsinә toxunur. Oxşar şәk-
ildәBC xәtti üzәrindәB-dәn fәrqli elә Y nöqtәsi götürülmüşdür ki, Y nöqtәsindәnAB düz xәttinә çәkilmiş
paralel xәtt ω çevrәsinә toxunur. AI xәtti ABC üçbucağının xaricinә çәkilmiş çevrә ilә ikinci dәfә P ̸= A
nöqtәsindә kәsişir. K vә L nöqtәlәri uyğun olaraq AC vә AB tәrәflәrinin orta nöqtәlәri olsun.

İsbat edin ki, ∠KIL+ ∠Y PX = 180◦.

Mәsәlә 5. İlbiz Turbo, 2024 sәtr vә 2023 sütundan ibarәt olan bir lövhәdә bir oyun oynayır. Lövhәnin
2022 әdәd xanasında gizli canavarlar vardır. Başlanğıcda Turbo bu canavarların hansı xanalarda olduğunu
bilmir, lakin o, ilk vә son sәtrdәn başqa hәr bir sәtrdә dәqiq bir әdәd canavar olduğunu vә hәr bir sütunda
isә әn çoxu bir әdәd canavar olduğunu bilir.

Turbo ilk sәtrdәn son sәtrә çatmaq üçün müәyyәn cәhdlәr edir. Hәr bir cәhddә, o, ilk sәtrdә istәdiyi bir
xanadan başlayır, vә olduğu xana ilә tәrәf qonşuluğu olan xanalardan birinә keçmә addımlarını tәkrarlayır
(Turbo-nun öncәdәn ziyarәt etdiyi xanaya geri qayıtmasına icazә verilir). Әgәr Turbo içәrsindә canavar
olan bir xanaya çatarsa, o zaman onun hәmin cәhdi sonlanır vә yeni bir cәhdә başlamaq üçün ilk sәtrә
göndәrilir. Canavarlar hәrәkәt etmir vә Turbo öncәdәn ziyarәt etdiyi xanalarda canavar olub olmadığını
yadında saxlayır. Turbo son sәtrdәki istәnilәn bir xanaya çatarsa, cәhd sonlanır vә oyun bitir.

n әdәdinin elә әn kiçik qiymәtini tapın ki, Turbo, canavarların lövhәdәki yerlәrindәn asılı olmayaraq әn
çoxu n cәhd edәrәk son sәtrә çata, yәni oyunu bitirә bilәr?

Mәsәlә 6. Q ilә rasional әdәdlәr çoxluğu işarә edilsin. Aşağıdakı şәrti ödәyәn f : Q → Q funksiyalarına
maraqlı deyәk: istәnilәn x, y ∈ Q üçün,

f(x+ f(y)) = f(x) + y vә f(f(x) + y) = x+ f(y)

bәrabәrliklәrindәn әn azı biri doğru olsun. Elә bir c tam әdәdinin mövcud olduğunu göstәrin ki, hәr bir f
maraqlı funksiyası üçün r rasional әdәd olmaq şәrti ilә f(r) + f(−r) şәklindә göstәrilәbilәn bir-birindәn
fәrqli rasional әdәdlәrin sayı әn çoxu c-dir. c әdәdinin mümkün әn kiçik qiymәtini tapın.

